DOKUMENTAR

“Et wor alles net esou
einfach..." oder wéi een
d'Joere 40 bis 45 an en
Dokumentarfilm paakt.

"Ech hunn einfach d'Aen zou-
gemaach an da waren se net
méi do.”

De Létzebuerger Film-Pi-
onnéier René Leclére hat déi
véier Joer Nazi-Okkupatioun
1953 a '"Visages du Luxem-

bourg" op seng Manéier
illustréiert. Hie weist e
schwaarzen  Himmel, mat

décke Wolléke verhaangen: "Un
jour noir en effet, le 10 mai
1940 exactement, une brusque
tornade a fermé notre livre du
souvenir", erklart de Kommen-
tateur. Némmen dat Schéint
sollt gewise ginn a fir d'Zait vun
der Besatzung war do keng
Plaz. Zénterhier schéngt et
awer komescherweis, wéi wa
Létzebuerg ni esou richteg
géing ophale mam Sech-
erénneren, just dass déi man-
ner gloriéis Aspekter vum Ver-
hale vun de Létzebuerger

dacks an der Daischtert ver-
schwannen.

Et huet bal en halleft Joer-
honnert gedauert, bis aus der
laanger Nuecht endlech Biller
erauskomm sinn. Déi daitsch
Besatzer waren anscheinend
net baenzeg drop, fir Létzebu-
erg énnert dem Hakekraiz-Fan-
del op d'Celluloid ze bréngen a
vu Privatleit ware bis an
d'Achtzegerjoeren némme
wéineg Opnahme bekannt.
Wou de Philippe Schneider a
sengem Film "Pour la Liberté"
vun 1948 wollt sai Land am
Krich weisen, hat hie wuel eng
Sequenz vum Amarsch aus
enger Wochenschau bei Hand,
fir de Rescht huet hie sech mis-
sten behéllefe wéi e konnt, hien
huet gér och mol Szenen aus
Fiktiounsfilmer geklaut oder
verschiddenes méi schlecht
wéi recht nogestallt. Eréischt

Dei laang Nuecht

nodeems den CNA (Centre
national de I'Audiovisuel)
Ufank der Nonzeger en Opruff
gemaach hat fir Amateurs-
filmer ze sammelen, hunn sech
och e puer Bobinnen aus de
Joeren 1940 bis 1945 fonnt. Am
Pascal Becker senger Retro-
spektiv "Little Big One" (1999)
goufen et fir d'éischt d'Kolonne
vun der VdB (Volksdeutsche
Bewegung) ze gesinn, déi
duerch d'Nei Avenue
marschéieren oder d'Sports-
bannfester vun der Hitlerju-
gend.

"Den Ortsgruppenleiter huet
zwar keen erschoss, mee et war
eng Sau.”

Den ultimativen Dokumen-
tarfilm iwwer Létzebuerg am
Zweete Weltkrich huet nach
gefeelt. "Mir probéieren d'Saa-
chen an dat richtegt Liicht ze
setzen", seet de Réalisateur
Claude Lahr ("Stol"), iwwert
"Heim ins Reich", deen hien ze-
summe mam belsche Produ-
zent Willy Perelsztejn gedréint
huet an dee vum CNA kopro-
duzéiert gouf. Dat si grouss
Ambitiounen an et ass guer net
esou einfach, Saachen an dat
richtegt Liicht ze setzen, be-
sonnesch wann d'Zesummen-
hang komplex sinn a vill Berai-
cher vun der historescher
Fuerschung nach guer net
richteg énnert d'Lupp geholl
goufen.

No drai Joer Aarbecht an 80
Stonnen Interviewen mat Zait-
zeien kénnt de Film de 17. Sep-
tember an d'Létzebuerger Ki-
noen. Et gesdit een do all Ar-
chivbiller, déi aus dar Zait be-
kannt sinn beieneen, énner
anerem och d'Inauguratiouns-
ried vum Gustav Simon vum
6. August 1940, déi bis elo
nach ni gewise ginn ass. Egal a
wat fir ee Liicht een déi Zait
probéiert ze setzen, et kann ee
sech kaum mat der daitscher
Besatzung befaassen, ouni eng
Polemik auszeléisen. Piinkt-
lech zum 60. Anniversaire vun
der Liberatioun gétt d'Duer-
stellung vun de Joeren 40 bis
45 also op en Neits hannerfrot.
Well a Wierklechkeet geet et
net aleng ém d'Fakten, et geet
dorém, wéi déi Fakte pra-
sentéiert ginn a wat fir ee Bild
doraus fir de Létzebuerger Pu-
blic entsteet.

An der Revue schreiwt de
Jean-Pierre Thilges iwwert
"Heim ins Reich": "Besonders
die Kollaboration mit dem da-
maligen Feind, die der Film ein-
gehend behandelt und be-
leuchtet [...] dirfte demnach
fir Diskussionen, Aufregung
und vor allem fiir Aufklarung
iber eine rabenschwarze Epo-
che sorgen." Den Ennertitel
vun "Heim ins Reich" ass "Wéi
Létzebuerg sollt preisesch
ginn" oder "L'échec d'une an-
nexion". Wann d'ldee vun der

mésslongener Annexioun scho
vun Ufank un an Evidence ge-
sat gétt, dann ass et kloer, dass
de Film virun allem d'Resistenz
thematiséiert, op am Klengen
oder am Groussen. "Et ass
d'Geschicht vun enger Bewe-
gung, déi op eng Géigebewe-
gung trefft", heescht et am
Pressedossier. Ennert deene 26
Zaitzeien, déi de Réalisateur in-
terviewt huet, si Resistenzler,
Zwangsrekrutéierter, Déserteu-
ren, déportéiert Judden. De
Claude Lahr seet: "D'Kollabora-
tioun gétt am Film op eng
éischter kondenséiert Manéier
traitéiert, virun allem duerch
d'Témoignagen vun den 'Affer'
vun de Kollaborateuren." E pu-
er vun hinne schwitze vun en-
gem Noper oder engem Be-
kannten, dee kollaboréiert
huet, e puer ware fir kuerz Zait
an der VdB oder an der Hitler-
jugend, sinn awer scho virum
Krichsenn 1945 ausgetrueden.

"4000 Létzebuerger hunn ak-
tiv mat den Nazie kolla-
boréiert. Dat ass eng Mino-
ritéit. An awer. Vill waren
dditsch oder mat dditsche Frae
bestued. E puer hunn och aus
Opportunismus gehandelt.”

Och déi aktiv Resistenzler
waren eng Minoritéit, et goufen
der ongeféier grad esou vill
wéi iwwerzeegte Kollaborateu-
ren. "Et brauch een net on-
bedéngt e Kollaborateur", seet
de Claude Lahr. De Réalisateur
hat d'Ambitioun och d'Kollabo-
ratioun duerch Témoignagen
ze illustréieren, allerdéngs hat
deen Ortsgruppenleiter, mat
deem hee probéiert hat ze
schwatzen, den delikate Sujet
einfach évitéiert. De Menn
Bodson, deen 1985 "Déi Zwéi
vum Bierg" fir RTL produzéiert
hat, mengt: "Et fénnt een an en-
gem klenge Land wéi Létze-
buerg keen ehemalege Kollabo-
rateur, dee sech géing virun
enger Kamera erklaren." Och
d'Anne Schroeder hat fir
"Histoire(s) de Jeunesse(s)"
d'Sich um halwe Wee opginn,
well se sech als ze kom-
plizéiert erwisen huet. D'Gene-
vieve Mersch bezeechent
d'Dréiaarbechten zu hirem
Film "lwwer an Eriwwer", iw-
wert en Duerf, dat op der
Grenz téscht Daitschland a
Létzebuerg lait, nach haut als
"Cauchemar", well hir Zait-
zeien deene méi "kriddelegen"
Aspekter vum Thema stur aus
dem Wee gaange sinn.

"E puer Leit hunn sech frdi-
welleg an d'Wehrmacht ge-
mellt. Hir Zuel a Motivatioun

konnten nach net gekldrt
ginn."”
"Heim ins Reich" huet de

Mérite, deen éischte komplet-
ten Dokumentar iwwert Létze-
buerg am zweete Weltkrich ze
sinn: E réckelt sécher Ver-
schiddenes riicht, mee do-
duerch, dass - wéi an all aner
Filmer zum Thema - just déi
eng Sait gewise gétt, rullt en
d'Diskussioun op alle Fal net
nei op. De Pascal Becker sot
iwwert d'Aarbechten zu "Little
Big One": "Verbréng mol e puer
Méint mat dar Matiére, dann
ass et net méi sou einfach Dis-
tanz ze behalen." An et
schengt wéi wann de Claude

Lahr och déi méi kritesch Ap-
proche zereckgestallt hatt fir
amplaz dovun virun allem en
Hommage ze dréinen. Wat na-
tierlech legitim ass, an dofir
awer net manner eesditeg.

D'Daniele Wagener, Direk-
tesch vum Geschichtsmusée
schreiwt: "[...] dans la société
luxembourgeoise d'aprées-guer-
re, le souvenir s'est cristallisé
autour de deux valeurs princi-
pales, la résistance et le sacri-
fice, deux valeurs qui sont
devenues constitutives de
l'identité nationale." Souvenir
ass net dat selwecht wéi Op-
schaffe vun der Vergaangen-
heet, an dat geschitt net just
duerch Verméttelung vu Fak-
ten. De Public vun haut sollt
sech och kénne mat de Choi-
xen vun deemols auserneeset-
zen. "Heim ins Reich" ass en
Dokumentar vum Souvenir:
D'Besatzung bleiwt hei eng
Zait a schwaarz-waisse Biller,
aus dar eeler Leit dacks All-
deegleches zielen, wat awer
am Kontext vun der Zait Aus-
sergewéinleches ginn ass.

"Mir waren alleguer 'victi-
mes du nazisme'."

D'Schlusswuert iwwerléist
de Claude Lahr enger Zaitzeiin
an et ass bal, wéi wann hien
domat a leschter Minutt seng
eegen Démarche nach wéilt
hannerfroen: "Ech hu villes
verdréngt. Dat wat net esou
schéi war, hu mer verdrangt a
mer hunn och ni méi dervu ge-
schwat."

